
دیمانە: كارزان كانەبی

* چۆن بوو هاتیتە نێو ژیانی وەرزشی؟
وەرزش  بــۆ  ئاشــنابوونم  دیكــە  یاریزانێكــی  هەمــوو  -وەكــو 
دەگەڕێتــەوە بــۆ قۆناخەكانــی منداڵــی، منیــش وەكــو زۆربەی 
یاریزانــەكان ســەرەتای تێكەڵبوونم بــە وەرزش لە قوتابخانەكانەوە 

بوو.
* بۆچی لەناو ئەم هەموو یارییە وەرزشییە جۆراوجۆرە یاری 

فوتساڵت هەڵبژارد؟
- هەســتم دەكــرد زیاتــر لــەم یارییــە دەتوانــم ئاســتی شایســتە 

پێشكەش بكەم، بۆیە ئەم یارییەم هەڵبژارد.
* ئاستی یاری فوتساڵ لە كوردستان چۆن دەبینی؟

-  بەهــۆی نەبوونــی پــارەو پەرەپێدانەدانــی لەلایــەن یانــەكان 
و ســەرۆكەكان و لێژنــەكان بەتــەواوی ئاســتی ئــەم یارییــە لــە 
دابەزیندایە، ئەمەش هۆكارەكەی ئاشكرایە كە بۆچی بەم دۆخە 

گەیشتووە.
* واتە هەست دەكەی ئەم یارییە پشتگوێ خراوە؟

- بەداخــەوە بەڵــێ، بێگومــان نەبوونــی پاڵەوانیەتیش وای لێ 
كردووە، كە ببێتە هۆكار بۆ پێشــنەكەوتنی ئاســتی ئەم یارییە و 

بگرە پشتگوێخستنیشی.
* مەبەســتت ئەوەیە كەمیی پاڵەوانێتی ئێوە لەم یارییە ســارد 

دەكاتەوە؟
- بێگومان، ئێمەش یاریزانین پێویســتمان بە كردنەوەی خولی 
بەردەوامــە بۆ ئەوەی ئاســتمان دانەبەزێــت، ئەگەر هیچ خولێك 

نەبێــت، ئێمــەش بێزار دەبین لەم كاتانــەدا یارییە وا بڕوات لەناو 
دەچێت.

* چــی بكرێــت باشــە بــۆ ئــەوەی ئاســتی ئــەم یارییــە لــە 
شارەكانی كوردستان بەرز بكرێتەوە؟

-كردنــەوەی پاڵەوانیەتــی بــەردەوام بــۆ یاریزانــان بــۆ ئــەوەی 
ئاســتی یارییەكــە بچێتــە قۆناخــی تــازەوە، ئەمــەش لەدەســتی 
لێژنــەی فوتســاڵ و حكومەتــە و دەبــێ پــەرە بــەم یارییە بدەن، 
جگــە لــەوەش متمانەدان بە یانەكان بۆ ئــەوەی یاریزانان بهێنن، 
هەروەهــا پەیداكردنــی سپۆنســەر بۆ یانــەكان، ئەگەر ئەم كارانە 

بكرێت، بێگومان ئاستی فوتساڵ زۆر بەرز دەبێتەوە.
* گرفتی وەرزشی یاری فوتساڵ زیاتر لە چیدا دەبینی؟

-لــە بــێ پارەیی و گرنگیــدان نەدان بە یارییەكانی وەرزشــی 
ئافرەتــان، ئەوانــە هەمــووی كێشــەن لەبــەردەم گەشــەنەكردنی 

ئاستی وەرزشیی كچان لە شارەكانی كوردستان.
* هیچ یانەیەك گرێبەستی پێشكەش نەكردووی؟

- لەدوای یانەی گازی باكوور من لەگەڵ یانەی ئافرەتانی 
هەولێــر گرێبەســتم هەیــە، بــۆ هیــچ یانەیەكــی تریــش یاریــم 
نەكــردووە، ئێســتاش هیــچ گرێبەســتێكم بــۆ نەهاتــووە، چونكە 
هیچ یانەیەك پارەی نییە، جگە لەوەش خول نییە چۆن یاریزان 

بهێنێت.
* لە ژیانی وەرزشیت بەهیوای چیت؟

- هیوام نییە، چونكە ئەگەر هەر ببینم وەرزشیی تۆپی پێی 
بەم شــێوەیە بێ بایەخ بێت، بەنیازی ئەوەم بە یەكجاری واز لە 
وەرزشــكردن بێنــم، چونكــە هیچ خولێك نەبێت و مەشــقەكانمان 

نەبێت، ئیتر بۆ وەرزش بكەم.
* لە خێزانەكەت بەتەنیا وەرزش دەكەی؟

- نەخێــر، خێزانەكەمــان هەموویــان وەرزشــوان بــوون، بــەڵام 
ئێســتا تەنیــا خــۆم وەرزش دەكەم، ئەم قەیرانــە رەنگە ئێمەش لە 

وەرزشكردن بێبەش بكات.
* پەیامت بۆ بەرپرسانی وەرزشی چییە؟

-تكایــان لــێ دەكــەم كــە پــەرە بەتوانــای وەرزشــكاران بــدەن، 
بەتایبەتی وەرزشــی ئافرەتان، هیچ جیاوازییەك نابینم لە نێوان 
كوڕو كچ بۆ وەرزش، بۆیە دەبێ بەرپرسان وەكو یەك گرنگییان 

پێ بدەن وخولیان بۆ بكرێتەوە .
* چۆن بوو پێوەندیت بە یانەی گازی باكوور كرد؟

-ئــەوان بەفەرمــی داوایان لە مــن كردبوو بۆ یاریكردن منیش 
بەخۆشحاڵیەوە داواكەی ئەوانم قبوڵ كرد.

* بە چ یاریزانێكی جیهانی سەرسامی؟
-بە هەریەك لە یاریزانان كریستانۆ رۆناڵدۆ و مەسعود ئۆزێل 

بە یاریكردنی ئەوان سەرسامم.
* باشترین ئەنجامت لەگەڵ یانەكان چی بووە؟

-بەدەســتهێنانی نازناوی خولی تۆپی پێی یانەكانی عێراقی 
لە 11 یاریزانی لەگەڵ یانەی گازی باكوور، بۆ من ئەنجامێك 

بووە كە شانازی پێوە بكەم.
* لە كۆتاییدا دەتەوێت باسی چی بكەیت؟

-ســوپاس بۆ گۆڤاری گوڵانی خۆشەویســت، ئێوە هەمیشــە 
پێشــەنگن لــە ناســاندنی یاریزانــان، ســوپاس بــۆ دایــك و باوكم 
هەمیشــە هــاوڕێ و هــاوكارم بــوون لە هەموو شــتێكی ژیانم و 

هیچ كات رێگرییان لێ نەكردووم لە وەرزشكردن.

نی  كا ە ر شـا
خاوەنـی  كوردسـتان 
یانـەی  چەندیـن 
ئافرەتانـن  بـە  تایبـەت 
لـە یارییـە جۆراوجـۆرەكان، 
لـە  باكووریـش  گازی  یانـەی 
شـاری كەركـووك بـەردەوام گرنگـی 
كـچ  یاریزانـان  توانـای  و  ئاسـت  بـە 
دەدات لەسـەر ئاسـتی شـاری كەركـووك 
و شـارەكانی تـری كوردسـتانیش، یەكێـك 
لـە یاریزانـە بەتواناكانەیش كە پاشـە رۆژێكی 
باش لە چاوەڕوانی ئەودایە، كچە یاریزان سـەلوا 
عەبدولقەهـارە ناوبراو لە دایكبووی سـاڵی 1998ی 
شـاری هەولێـرە و یاریزانـی یانـەی گازی باكـوور 
و هەڵبژاردەی نیشـتیمانی عێراقە پێشـووتریش بۆ 
یانـەی ئافرەتانـی هەولێـر یـاری كردووە، سـەلوا 
لەسـەر  شایسـتەیە  ئەنجامـی  چەندیـن  خاوەنـی 
ئاسـتی كوردسـتان وعێـراق ئێمـەش لـە نزیكـەوە 
ئەویـش  كـرد،  ئاراسـتەی  پرسـیارێكمان  چەنـد 
دایـەوە. گوڵانـی  گۆڤـاری  پرسـیارەكانی  وەڵامـی 

ســەنتەرێكی سویســری، كــە تایبەتــە بــە توێژینــەوەو 
لێكۆڵینــەوە لــە بابەتە وەرزشــییەكان، لیســتی گرانترین 
بەپێــی  بڵاوكــردەوە،  پێــی  تۆپــی  یاریزانــی   ١٠٠
هەیانــە.  یانەكانیــان  لەگــەڵ  گرێبەســتانەی  ئــەو 
ســەنتەرەكەش ناوی )CIES(ـــەو چەندین پێشهاتەی 
نێیمــار  كــە  لیســتەكەدایە،  لــە  چاوەڕواننەكراویــش 
داســیلڤای بەڕازیلــی و یاریزانــی یانــەی بەرشــلۆنە بە 

گرانترینیان دانراوە.
ناوی ١٠ یاریزانی یەكەم:

١- نێیمار )یانەی بەرشلۆنە، بەرازیل(

٢- مێسی )یانەی بەرشلۆنە، ئەرژەنتین(
٣- پۆگبا )یانەی مانچستەر یۆنایتد، فەرەنسا(

٤- گریزمان ) یانەی ئەتلەتیكۆ مەدرید، فەرەنسا(
٥- سوارێز )یانەی بەرشلۆنە، ئۆرگوای(

٦- هاری كەین )یانەی تۆتنهام، ئینگلتەرە(
٧- كریســتیانۆ رۆناڵــدۆ )یانــەی ریــال مەدریــد، 

پورتوگال(
٨- دیبالا )یانەی یۆڤنتۆس، ئەرژەنتین(

٩- دێلی ئالی )یانەی تۆتنهام، ئینگلتەرە(
10-هازارد )یانەی چێڵسی، بەلژیكا(.

زاخۆ بەهێز دەبێتەوە
هەرچەنــدە یانــەی وەرزشــیی زاخۆ ئەمســاڵ ئاســتی وەكو 
پێویســت نەبووە لەخولی نایابی یانەكانی عێراقی ســەڕەرای 
گۆڕینــی دوو راهێنــەری رۆمانــی، بــەڵام ئیــدارەی یانەكــە 
بێئومێد نییە لە ئاستی یاریزانەكانی كە لە قۆناخی داهاتووی 
خولەكــە بتوانــن ئاســت و ئەنجامی پێویســت بەدەســت بهێنن، 
تیپەكــەش بــە هێنانی چەند یاریزانێك خــۆی بەهێز دەكاتەوە، 
لەم بارەشەوە خەلیل ئەحمەد سكرتێری یانەی وەرزشیی زاخۆ 
بــۆ گۆڤــاری گوڵان گوتــی: »هێنانی ڕاهێنــەری رۆمانی 
دورینیــل مونتیانــو بۆ ئێمــە گرنگیی خــۆی دەبێت، چونكە 
ناوبــراو یەكێكــە لــە راهێنــەرە بەتواناكانــی وڵاتــی رۆمانیــا، 
ئێمەش هێشتا بێئومێد نەبووین لە ئەنجامی تیپەكەمان، بەڵام 
لەم قۆناخە گۆڕانكاری دەكەین و چەند یاریزانێكمان هێناوە، 
بــە ئــەوان و یاریزانەكانــی خۆمــان پێكهاتەیەكــی تۆكمەتــر 

دروســت دەكەیــن، هەمــوو هەوڵێــك دەدەین بۆ ئــەوەی بتوانین 
تیپی زاخۆ بە گەورەیی بهێڵینەوە و لە قۆناخی دووەم ئاستمان 
بــەرز دەبێتــەوە، ئێمــە ئەگەر ســەیری یارییەكانــی داهاتووی 
تیپەكەمــان بكەیــن، دەبینین ئاســتی یاریزانەكانمان زۆر باش 
بــووە، بــەڵام وەكو ئەنجام خراپین و ناتوانین وەكو پێویســت لە 
یارییــەكان ئەنجــام تۆمــار بكەین.« لە بــارەی گرفتەكانیش 
خەلیــل گوتــی: »ئێمــە گرفتــی ئەوتۆمــان نییــە و ئێســتا 
ســەرجەم یاریزانەكانمان لە یاریزانە بەتواناكانن لەســەر ئاستی 
عێــراق، راهێنــەری رۆمانییــش دورینیــل مونتیانــو متمانەی 
تــەواوی بــە خــۆی هەیە كە ئاســتی زاخــۆ بــەرز بكاتەوە لە 
خولی عێراقی، چونكە گرێبەســتی ناوبراو تاكو كۆتایی ئەم 
وەرزەی خولی نایابی عێراقەو ئێســتاش ئەركمان زیاتر قورس 
بــووە كــە زاخــۆ تاكــە تیپــی كوردســتانە لــە خولــی عێراقی، 
بۆیــە هەرچــی لەتوانامانــدا بێــت كەمتەرخەمــی ناكەیــن لە 
پێشخســتنی ئاســتی توانــای یانــەی زاخۆ و هێشــتنەوەی لە 

خولی نایاب.

هەولێر بە كشانەوەشی دەرگا 
بۆ هەڵبژاردەی عێراق داناخات

دەستەی كارگێڕی یانەی وەرزشیی هەولێر بۆ یەكەمجارە لە مێژووی بەشداریكردنی لە خولی نایابی یانەكانی عێراقی بڕیاری 
كشانەوەی لە خولەكە داوە، ئەمەش دەنگۆی زۆری لە شەقامی وەرزشیی كوردستان و عێراق دروست كردووە. ئەم كشانەوەیەی یانەی 

هەولێر لەدوای ئەوە دێت كە لەساڵی رابردوو لەیاری نێوان هەولێر و نەجەف بەهۆی ئەوكێشە نەخوازراوانەوە كە لە یاریگا روویان دا، یانەی 
هەولێر بڕیاری هاوبەشیان دا لەگەڵ یانەی زاخۆ بۆ ئەوەی بكێشنەوە لەخولی نایابی عێراقی، بەڵام دوای ماوەیەك زاخۆ لە بڕیاریەكەی 

پاشــگەز بــووەوەو هەولێریــش بڕیــاری كۆتایــی داوە بــۆ ئەوەی ئەمســاڵ بەفەرمی لە خولی عێراق كارەكانی هەڵپەســێرێت، ئێســتاش كۆچی 
یاریزانانی یانەكانی هەولێر بۆ یانەكانی باشوور و ناوەڕاست چووەتە قۆناخی جێبەجێكاری، لەبارەی كشانەوەشی لە خولە گەورەكەی عێراق 
بێجان ئیبراهیم ئەندامی دەســتەی كارگێڕی یانەی وەرزشــیی هەولێر بۆ گۆڤاری گوڵان گوتی: »ئێمە بە هیچ شــێوەیەك لە بەر هۆكاری 
دارایی پاشەكشەمان نەكردووە، بەڵام وەكو یانەی هەولێر نەمانویست ببینە بەشێك لەو كێشە تایفەگەرییانەی كە لەعێراقدا هەن، ئەم كێشانەش 
دەستی هەندێك لە سەركردە شۆڤینییەكانی عەرەبی تێدایە كە دەیانەوێ لە رێگای یانەی هەولێرەوە پێوەندی نێوان شیعەو كورد تێك بچێت، بۆیە 
ئێمەش وەكو هەولێر كە پێوەندییەكی بەهێزمان لەگەڵ یانەكانی عێراق هەیە، نامانەوێ ببینە بەشێك لەم ململانێیەی لە عێراقدا بوونی هەیە، 
داوامان لە یەكێتی تۆپی پێی عێراقی كردووە بۆ ئەمساڵ چالاكییەكانمان هەڵپەسێرین، بەڵام لە خولی نایابی یانەكانی عێراقی بمێنینەوە.« 
لەبارەی دابەزینی یانەی هەولێریش بۆ پلەی یەك بێجان گوتی: »تاكو ئێستا بڕیاری كۆتاییان نەداوە لەسەر دوورخستنەوەی ئێمە لە خولی 
پلە نایاب، چونكە ئەوە یەكێـتی تۆپی پێی عێراق بڕیاری لە سەر دەدات.« لەبارەی كۆچی یاریزانانی یانەكەش بۆ یانەكانی دیكە بێجان 
گوتی: »یاریزانەكانمان هەمووی یاریزانی ئێمەن و بەشــێكیان پێوەندییان بە خولی كوردســتان كردووەو بەشــێكیان پێوەندییان بە یانەكانی 
ناوەڕاست و باشووری عێراق كردووە بە شێوەی خواستن بە مەرج دواتر بگەرێنەوە یانەی هەولێر.« لە بارەی هەڵبژاردەی عێراقیش بێجان 

گوتــی: »دەرگامــان كراوەیــە بــۆ هەڵبژاردەكانی عێــراق و هەر كاتێك بیانەوێ یارییە نێودەوڵەتییەكان و مەراســیمەكانیان لە یاریگای 
ئێمە ئەنجام بدەن، پێشوازییان لێدەكەین، ئەوەشمان بە بەرپرسانی یەكێتی تۆپی پێی عێراقی گوتووە.« لەبارەی گرفتی سەرەكیی 

خۆشــیان گوتی: »كێشــە ســەرەكییە یاری نەجەف نەبووە، بەڵام ئێمە دەزانین شــتی تری بەدوای دێت، بۆیە ئەم بڕیارەمان داوە، 
ئێمە وەكو یانەی هەولێر دژی هیچ كەس و لایەك نین.

حاتم عەلی دواجار بڕیاری دا
حاتم عەلی یاریزانی پێشــووی یانەی وەرزشــیی ســلێمانی و یانەی دهۆك لە خولی 

نایابــی عێراقــی بەهــۆی پێكانــەوە بــۆ مــاوەی زیاتــر لە نــۆ مانگ لــە یاریگاكان 
دووركەوتەوە، دوای ئەوەی چەندین یانە پێوەندییان پێوە كرد بۆ یاریكردن لە ریزی 
یانەكانیان دواجار بڕیاری خۆی داو هەر لە شــاری ســلێمانی مایەوە. لە بارەی 
پێوەندیكردنــی بــە یانــەی نەورۆزیــش حاتم عەلــی بۆ گۆڤاری گــوڵان گوتی: 
»من بۆ ماوەی زیاتر لە نۆ مانگ بەهۆی نەشتەگەریی ئەژنۆم لە یاریگاكان 
دوور كەوتمەوە، بەڵام سوپاس بۆ خوای گەورە ئێستا گەڕاومەتەوە بۆ دۆخێكی 
باشتر و دەستم بە مەشقەكان كردەوە بۆ ئەوەی بتوانم درێژە بە ئاستی خۆم بدەم، 
هەرچەندە چەند یانەیەك پێیان گوتبووم بۆ یاریكردن لە خولەكان، بەڵام دواجار 
من بڕیاری ئەوەم دا كە یاری بۆ یانەی نەورۆز بكەم كە لە شارەكەی خۆمە، 
گرێبەستەكەشــم تاكو كۆتایی ئەم وەرزەی خولی نایابی یانەكانی كوردســتانە.« 

گوتیشــی: »مــن دەمەوێــت لەگە یانەی نــەورۆز و یاریزانانی ئــەو یانەیە پێكەوە 
بتوانین ئەنجامێكی شایســتە بەدەســت بهێنین لە خولی نایابی یانەكانی كوردســتان 

بــۆ ئــەوەی منیــش بتوانــم لە رێگای ئەو یانەیە ئاســتی راســتەقینەی خۆم پێشــكەش 
بكەم و بگەڕێمەوە ئاســتە راســتەقینەكەی خۆم، چونكە ماوەیەكی زۆرە لە یاریگاكان 

دووركەوتوومەتەوە.

